Informacija o reformskom projektu „Javno privatno partnerstvo“
Implementacija reformskog projekta „Javno privatno partnerstvo“ trajala je 18 mjeseci, u periodu od 26.05.2016. do 26.11.2017. godine. Projekat je finansiran sredstvima Fonda za refomu javne uprave, a ukupni iznos utrošenih sredstava tokom cjelokupne implementacije projekta iznosi 2.865.860,91 KM, od čega je po osnovu PDV-a isplaćeno 416.407,14 KM. Od ukupno isplaćenog iznosa, po osnovu konsultatnskih usluga implementatoru je isplaćeno 2.604.537,00 KM (sa PDV-om), dok je za prateće troškove isplaćeno 261.323,91 KM (sa PDV-om).
Stručna ekspertska podrška osigurana je angažovanjem značajnog broja lokalnih i regionalnih eksperata, a vođa tima i ključni ekpert na projektu bio je dr. Tarik Zaimović. Pored njega, na projektu su bili angažovani i gđa Eva Radeva - ključni pravni ekspert, te dr. Azra Zaimović – finansijski JPP ekspert, dr. Veljko Trivun, dr. Vedad Silajdžić, gdin Ilija Ignjatić i gdin Amer Boloban – edukacioni eksperti, gđa Nadejda Iordanova, gdin Atanas Vladikov, gdin Srđan Lalić, gdin Edis Fočo i gdin Rijad Herić – eksperti za analizu zakonodavnog okvira, gdin Čedomir Radulović – IT ekspert, dr. Fatima Mahmutćehajić – ekspert za pripremu obuka i gđa Nađa Lutvikadić-Fočo – PR ekspert. 
Iznos honorara koji je ekspertima isplaćen je predmet ugovornog odnosa između implementatora i angažovanih eksperata o čemu Ured koordinatora za reformu javne uprave ne posjeduje informacije. 
Obzirom da je osnovni cilj projekta približavanje koncepta javno-privatnog partnerstva široj stručnoj javnosti, te uspostavljanje funkcionalnog okruženja za javno-privatno partnerstvo u najširem smislu, i to kroz provedbu pravnih i ekonomski efektivnih pristupa, primarni fokus u realizaciji projekta stavljen je na razvoj zakonodavnog okvira u oblasti javno-privatnog partnerstva za potrebe glavnih korisnika projekta, kao i uspostavljanje funkcionalnog okruženja za javno-privatno partnerstvo kroz obuke i izgradnje kapaciteta kako u javnom tako i privatnom sektoru. Sljedeći preduslove uspostavljene u okviru Početne faza Projekta, posebice metodološki okvir i praksu PRINCE2 upravljanja projektima, projekti tim je tokom realizacije projekta imao kontinuiran fokus na konkretne rezultate i očekivanja korisnika projekta definisane Početnim izvještajem.
S tim u vezi, kao prvi korak priređena je Analiza postojećeg zakonodavstva u području javno-privatnog partnerstva i usklađenost s relevantnim zakonodavstvom Evropske unije, te dokument Studije kriterija po kojima se neki projekta kvalificira kao javno-privatno partnerstvo (dokument "Kriteriji za pregled, procjenu i odabir JPP projekata"), a koji su predstavljali preduslov za početak stručne i kvalifikovane diskusije o trenutnim zakonskim rješenjima u domenu javno-privatnog partnerstva, kao i definiranju prijedloga za konsolidaciju normativnih rješenja sa dokumentima i politikama EU. Nakon toga, a u cilju osiguranja sveobuhvatne rasprave i adekvatne pripreme zakonskog okvira za javno-privatno partnerstvo u Bosni i Hercegovini, u periodu od 16.-19. februara 2017. godine u Dubrovniku organizovana je stručno-radna konferencija visokog nivoa na kojoj su pored predstavnika Implementacijskog tima, učestvovali i imenovani institucionalni eksperti, regionalni high-level eksperti, te predstavnici Ureda koordinatora za reformu javne uprave, ključni eksperti kao i projektni tim. Konferencije je imala za zadatak okupiti regionalne i bosanskohercegovačke eksperte, JPP praktikante, ali i najrelevantnije pojedince unutar različitih institucija glavnih korisnika poretka. U radu Konferencije učestvovalo je u ukupno 50 učesnika iz različitih institucija kao i regionalnih eksperta, sa ciljem stručne diskusije i definiranje najboljeg zakonodavnog okvira javno-privatnog partnerstva u Bosni i Hercegovini. Tokom četiri dana Konferencije, kroz tematski priređene prezentacije, učesnici su imali priliku vidjeti kritične aspekte najznačajnijih pitanja javno-privatnog partnerstva, kao i uspješne prakse i primjere iz regiona, a kroz aktivnu diskusiju adresirati prioriteta područja kada je primjena javno-privatnog partnerstva u Bosni i Hercegovini u pitanju. Kao rezultat konferencije priređen je opći model Zakona o javno-privatnom partnerstvu i pratećih podzakonskih akata, kao ključni korak u pripremi nacrta legislative usklađene sa specifičnim potrebama glavnih korisnika Projekta. Kroz seriju panel-sesija na kojima su učestvovali predstavnici javnog i privatnog sektora obavljene su  dodatne konsultacije oko zakonodavnog okvira za JPP, te realnih poteškoća u realizaciji projekata javno-privatnog partnerstva. Pored toga, kao sastavni dio ukupnog procesa, priređena je i sveobuhvatna sektorska analiza u cilju identificiranja oblasti za potencijalne JPP projekte, preciznije Studije jedinstvenih kriterija po kojima se neki projekat kvalificira kao javno-privatno partnerstvo. Na kraju sa ciljem kompletiranja zakonodavnog okvira u oblasti javno-privatnog partnerstva, u saradnji sa nadležnim institucijama glavnih korisnika projekta formirane su interresorne radne grupe za izradu nacrta i/ili amandmana na JPP zakona u Federaciji BiH i Distriktu Brčko. Obzirom da je zakonodavni okviru u domenu javno-privatnog partnerstva u Republici Srpskoj u najvećoj mjeri usklađen sa normativima okvirom EU, Vlada Republike Srpske obavestila je projekat da se prethodno odluci o izradi inoviranih zakonskih rješenja u ovoj domeni očekuju preporuke procjene uticaja propisa (Regulatory Impact Assessment) po standardnoj metodologiji, te da Ministarstvo finansija u svom programu rada za 2017. godinu nije planiralo izmjenu i dopunu Zakona o javno-privatnom partnerstvu RS. U konačnici, kada se posmatra uticaj koji je ova komponenta imala na realizaciju ukupnog cilja projekta, ali i specifičnih ciljeva, definiranih u Početnom izvještaju i Projektnom zadatku jasno je vidljiv značajan napredak u kreiranju funkcionalnog sistema javno-privatnog partnerstva u Bosni i Hercegovini.  
Nadalje, kroz priređenu sveobuhvatnu procjenu i analizu postojećeg domaćeg pravnog okvira u domeni javno-privatnog partnerstva, glavni korisnici imaju sveobuhvatan i detaljan pregled stanja u ovoj oblasti kao i neophodne mjere koje treba poduzeti u cilju konsolidacije normativnih rješenja sa dokumentima i politikama EU. Kroz rad interresornih Radnih grupa, prijedlozi zakonskih promjena su pripremljeni u saradnji sa glavnim korisnicima i institucionalnim ekspertima, te kao takvi predstavljaju direktan iskorak u pogledu unaprijeđenja ukupnog zakonodavnog uređenja ove oblasti. Realizacijom međusobno povezanih i direktno uslovljenih aktivnosti ove komponente stvoreni su svi neophodni stručno-tehnički preduslovi za suštinsko unapređenje postojeće zakonodavnog okvira javno-privatnog partnerstva u Federaciji BiH i Distriktu Brčko, kao glavnim korisnicima projekta, a kroz rad interresornih Radnih grupa i okončanjem zakonom propisane procedure osigurat će se zakonodavni okvir za javno-privatno partnerstvo usklađen sa relevantnim zakonodavstvom Evropske unije i relevantnim iskustvima kako regionalnih, tako i  bosanskohercegovačkih institucija i JPP praktičara.
Kao logičan nastavak projektnih aktivnosti, naredna komponenta projekta usmjerana na izgradnju kapaciteta, a definirani cilj je uspostavljanje administrativno-upravnog kapaciteta i preduslova za razvoj efektivne i funkcionalne baze za buduće projekte javno-privatnog partnerstva u Bosni i Hercegovini. Sadržajno, ova komponente doživjela je najznačajnija pozitivna unapređenja u odnosu na aktivnosti predviđene Projektnim zadatkom. Najveći broj predviđenih aktivnosti je dopunjen, a sve sa ciljem unapređenja materijala za predviđene treninge i obuke. Kao privi korak, Projektni tim je kompletirao pet (5) vodiča i to: (i) Ciklus upravljanja JPP projektima, (ii) Metodologije za procjenu ekonomske isplativosti i finansijske održivosti (dobivena vrijednost za uloženi novac) projekta javno-privatnog partnerstva, (iii) Vodiča za praktičnu primjenu natjecateljskih procedura za ugovorno izvršenje JPP projekata, (iv) Vodič za za primjenu procedura za odabir JPP partnera u praksi: Pregovaračke procedure, takmičarski dijalog i inovacije za partnerstvo, te (v) Vodiča za planiranje budžeta te za izvještavanje za JPP projekte, sa posebnim fokusom na  planiranje i računovodstveni tretman javno-privatno partnerstva u budžetima organa javne uprave. Vodiči su nadograđeni sa nizom drugih dokumenta napisanih u okviru prve komponente projekta, ali i seta dodatnih materijala, zajedno sa analizama i studijima priređenim u okviru prethodne komponente projekta, objedinjeni u tri završne knjige: (i) Vodič za obuku o javno-privatnom partnerstvu; (ii) Metodologija za javno-privatna partnerstva, te (iii) Metodologija za procjenu vrijednosti za novac u projektima  javno-privatnog partnerstva. 
Nadalje, sa ciljem realizacije obuke i izgradnje kapaciteta za relevantne javne institucije i predstavnike privatnog sektora u oba entiteta i Brčko distriktu, umjesto planiranih sedam (7), organizovano je dvanaest (12) obuka/radionica, i to devet (9) za uposlenike javnog sektora i četiri (4) za poslovnu zajednicu (važno je napomenuti da u sredinama gdje smo imali mali broj prijavljenih iz privatnog sektora, prijavljeni predstavnici iz privatnog sektora pridružili su se treningu za predstavnike javnog sektora). Obuke su održane u svim veći gradovima Bosne i Hercegovine, a ukupan broj učesnika na obukama i seminara bio je 365 (preko 250 predstavnika različitih institucija javne uprave). Imajući na umu da je cilj ove komponente projekta – "uspostavljanje administrativno-upravnog kapaciteta i preduslova za razvoj efektivne i funkcionalne baze za buduće projekte javno-privatnog partnerstva u Bosni i Hercegovini", neosporan je direktan uticaj na značajno unaprijeđenje ukupnog segmenta javno-privatnog partnerstva. Pored toga, kao sastavni dio podizanja ukupnih kapaciteta organa javne uprave u saradnji su imenovanim predstavnicima kompletirane su sveobuhvatne analize vrijednosti za novac za kandidirane pilot projekte, te je priređena potrebna dokumentacija i integralni dokumenti Studija izvodljivosti za pilot projekte; „Zamjena postojeće konvencionalne javne rasvjete sa LED rasvjetom na području Kantona Sarajevo“ i "Zamjena postojeće konvencionalne javne rasvjete sa LED rasvjetom na području Brčko Distrikta Bosne i Hercegovine“. 
Sve navedeno, a posebno uzimajući u obzir da su obuke i treninzi organizovani kako za predstavnike javnog tako i za predstavnike privatnog sektora, rezultiralo je kreiranjem prve  bosanskohercegovačke mreže JPP praktičara u velikom broju lokalnih zajednica širom Bosne i Hercegovine. U obukama i treninzima učestvovali su predstavnici iz čak 41 općine/grada i 64 različitih institucija javne uprave, te preko 70 predstavnika privatnog sektora. 
U cilju dodatne izgradnje kapaciteta u centralnim organima vlasti organizirana je Studijska posjeta Portugalu, kao zemlji Europske unije sa učinkovitim javno-privatnim partnerstvom. Studijska posjeta Lisabonu organizovana je u periodu od 13.11. do 17.11.2017. godine. U posjeti su učestvovali predstavnici institucija glavnih korisnika projekta, a ispred projektnog ekspertskog tima u posjeti je učestvovala dr. Fatima Mahmutćehajić. Za troškove studijske posjete za ukupno 23 učesnika isplaćeno je 58.860,00 KM, odnosno 68.866,20 KM sa PDV-om.
Treća komponenta projekata imala je za cilj pripremu i realizaciju promotivne kampanje u funkciji unapređenja ukupnog pravnog, institucionalnog i funkcionalnog okuženja u Bosni i Hercegovini  smislu podsticanja uspostavljanja efikasnog sistema za primjenu javno-privatnog partnerstva. Shodno tome, a cijeneći da je javna kampanja važan segment projekta, priređena je široko postavljena i tematski orijentirana PR kampanja usmjerena prvenstveno na koncept javno-privatnog partnerstva informativnog karaktera. Sama kampanja je organizovana u dvije faze, a kao važan dio ukupnog promotivnog karaktera kampanje identificirani su predstavnici biznis zajednice koji su dali podršku i postali zaštitna lica javno-privatnog partnerstva. U skladu sa Početnim izvještajem, izrađena je Web stranica javno-privatnog partnerstva (www.jpp.ba), urađena je produkcija TV džinglova, najava (teasera – 3 džingla), produkcija TV serijala- 24 video klipova, kao i produkcija video klipova za web portale i društvene mreže. PR kampanja je organizovana u dvije faze (prva faza u periodu od 30.05 do 30.06., te druga faza u periodu 30.10. do 26.11.) kroz emitiranje 3-minutnog produciranog priloga poslije najgledanije informativne emisije u prime time-u na TV PINK i BHRT. 
Prema Nielsen istraživanjima informacija je došla do traženih ciljnih grupa i to: donosioci odluka, biznis zajednica i mladi, dok prema Advanced Web Statistics neovisnim analizama JPP web sajta samo u periodu od 01. maja do 31. augusta  ukupan broj hitova je preko 60.000, sa preko 12.000 pogleda na podsekcije web stranice. Kada su u pitanju društvene mreže, ogranskih praćenja u periodu jednomjesečne kampanje bio u rasponu od 1100 do 4600 na dnevnoj osnovi, dok su plaćeni oglasi dostigli vrijednosti u rasponu od 13.250 do više od 20.300 korisnika, a matrica praćenja videa za period 29.05.-30.06. pokazuje rezultat Facebook kampanje s totalnim brojem od 137.552 pregleda dostavljenog video sadržaja. Osim Facebook-a na kojem je otvorena stranica i gdje smo se oglašavali, značajno je pomenuti da je otvoren i youtube kanal te da je web portal je bio glavni kanal komunikacije sa svim potrebnim informacijama, ne samo za medije nego i za sve zainteresirane za JPP koncept i javno-privatno partnerstvo u BIH. Iz analize provedne kampanje uočljivo je da je najveći broj doseg termina JPP u BiH u online okruženju bio zabilježen na početku kampanje, odnosno, poslije održane press konferencije i postavljanja prvih promotivnih video klipova na youtube, facebook i web stranicu. Na početku kampanje, odnosno poslije press konferencije na kojoj smo promovirali web stranicu, imala doseg do cca 18.000 hiljada korisnika/hitova i to je bio najveći peek. 
[bookmark: _GoBack]Prema analizi pregleda po izvoru, osnovni izvori informiranja bili web stranice sa učešćem od 55,1 %, Youtube kanal sa 38.78%, te Facebook stranica sa 4,08%. Na kraju, važno je naglasiti da analize prevedene kampanje rezultirala slijedećim podacima: 51 % neutralna, 46,8 % pozitivna i 2,8 % negativna, odnosno da podaci potvrđuju da je kampanje bila informativnog karaktera i veoma uspješno je završena u pozitivno-neutralnom tonu bez naznaka krizne komunikacije. Za potrebe prve press konferencija projekta, pored publikacija, priređena je i adekvatna info-brošura. Ovako organizovana kombinacija online i TV kampanje dala je očekivane rezultate i ostvarila projicirani uticaj, te se ukupan efekat na javno informisanje može smatrati pozitivnim. Web stranica je priređena na način da je njeno ažuriranje jednostavno, a kroz registraciju svih polaznika obuka na sajtu, Web stranica je ujedno postala i centralnom mehanizmom/čvorištem mreže JPP praktičara.
Tim lider ovog projekta, dr. Tarik Zaimović, nije bio angažovan na drugim reformskim projektima finansiranim iz Fonda za RJU.



